
gaya
hidup

‘Cakap, Mila! Cakap!’
tumpu tangani emosi,
mental kanak-kanak

TERLEPAS MEMBACA RUANGAN
BAHASA, BUDAYA &WARISAN KITA?

IMBAS
KOD QR

UNTUK MEMBACA

Sebak di hati jurutari dan Pengarah
ArtistikEraDanceTheatreLtd,EncikOs-
man Abdul Hamid, apabila mengenang
detik cemas dilanda penyakit saraf yang
dikenali sebagai Guillain Barre Syn-
drome(GBS)sewaktubeliauberusiaper-
tengahan 20-an tahun sekitar1988.
Pada masa itu, cintanya pada bidang

tarian sudahhangatmenyaladanmenga-
lir bak air yang deras.
Beliau juga baru sahaja membina ke-

luarga dengan isterinya, Cik Jamaliah
Mahmood, dan mempunyai seorang
anak kecil.
Tanda tanya yang mengasak hatinya

adalah apakah penyakit yang berpunca
daripada jangkitan virus yang ganas lagi
menjejas sistem saraf di sekitar tubuh itu
akan menghambatnya daripada terus
menari danmemasyarakatkan seni?
Penyakit tersebut menyebabkan ke-

san seperti lumpuh yang menjalar dari
bahagian kaki atas kemuka.
Perlahan-lahan,EncikOsman,kini 61

tahun,hilangdayapergerakan refleksnya
danmenghabiskanmasa lebih empat bu-
lan di hospital bahkan pernah dirawat di
Unit Jagaan Rapi (ICU).
EncikOsmanyangberkongsi jerihpa-

yah perjalanan seninya dalamwawanca-
ra sempena penganugerahan Pingat Ke-
budayaan pada 5 Disember, menitiskan
air mata dan payah bercerita padamula-
nya.
Selepas beberapa minit, beliau yang

ditemuiBerita Harian (BH)di studioEra
Dance Theatre di Pusat Seni Goodman,
berkata:
“Tahu-tahukaki sayakaku.Terasa se-

mut-semut dari belakang badan.Tak bo-
leh berjalan.Mata nak tutup pun payah.
Saya masuk ICU. Pada masa itu, berma-
cam tohmahan perlu saya dan isteri ta-
ngani. Kerana penyakit Aids menjadi to-
pik perbualan ramai, adalah suara-suara
sumbang yang kata mungkin saya dilan-
da penyakit tersebut.
“Lebihmenakutkanapabilarakanda-

lam wad yang berpenyakit kronik satu
per satumeninggal dunia.Bermacam te-
rapi yang perlu saya lalui. Selepas lebih
empat bulan, barulah saya dibenarkan
keluardarihospital tetapimasihberkeru-
si roda.
“Isteri, ibu dan kakak saya yang ting-

gal bersama saya adalah penggerak nadi
saya yang selalu berikan kata-kata sema-
ngat. Saya takkan lupa semua itu yang
berlaku pada masa saya sudah mula bu-
latkan tekad takkan tinggalkan bidang
tarian ini.Saya amat hargai pengorbanan
isteri saya.”
Pastinya sewaktu menerima Pingat

KebudayaandaripadaPresidenTharman
Shanmugaratnam di Istana pada petang
5Disember,hatibapa limaanak lelaki itu
bercampurbaurdenganrasagembira,se-
bak dan bersyukur.
Beberapa tahun lalu pula, Encik Os-

man dilanda strok yang sekali lagi mem-
buatnya lebih peka menjaga kesihatan
dan dirinya.
Beliau rasa bertuah dapat mengenali

Allahyarham Nongchik Ghani sebagai
pengasaskumpulantarianMelayupaling
lama di Singapura, Sriwana.
Jasa jurutari Encik Salleh Buang dan

Cik Som Said yang mengajarnya pelba-
gai jenis tarian Melayu serta terbuka de-
ngan idea baru yang ingin beliau perke-
nalkandalamgerak tarinyayang lebih la-
sak dan disisipkan dengan gerak silat ti-
dak akan dilupakan.
Begitu juga dorongan pengarah ekse-

kutifEraDanceTheatre,EncikAzrinAb-
dul Rahim, serta jurutari mapan dari In-
donesia,TomIbnur,yangbanyakmenyo-
kong dan berkongsi pandangan dengan-
nya untuk terus memajukan seni tari.
“Apa yang saya lalui seperti krisis ke-

sihatan, saya terapkan dalam karyaWu-
jud – Bangkit dari Debu sebagai susulan
padaWujud–Badai Berdamai. Iameng-
gambarkan proses pemulihan dan bagai-
mana sayamembangkitkan semulakehi-
dupan saya. Menari menjadi penawar
dan penyelamat segala keperitan saya.
“Daripada menari hanya sebagai ho-

bi,iamenjadisatunyalarasadankemudi-
an tanggungjawab untuk saya mencorak
dan memupuk kesedaran dalam diri be-
liamasa kini ataumurid-murid saya agar
mereka dapatmenghargaiwarisan bang-
sakitadalamseni tari yangdipraktikkan.
“Pengalaman sayameliputi bukan sa-

hajamenarimalahsayaperlutahuapaitu
erti menari dan menyulam pelbagai ele-
menkehidupandalamseni tariyangsaya
jana,” jelas Encik Osman.
Beliau menerapkan pergerakan kegi-

atan kampung yang biasa dilakukannya
seperti melompat,mencangkung, berlari
dan bertepuk tangan dalam tarian yang
beliau hasilkan.
Ditanya mengenai usaha memperke-

nalkan pembaharuan dalam seni tari za-
man-berzaman,Encik Osman berkata:
“Pastinya apabila kita baru memper-

kenalkan sesuatu yang asing, akan ada
orang yang tidak suka sebab mereka tak

biasa. Apabila berurusan dengan anak
muda pun,mereka ada idea yang berbe-
za.Tetapi lama-kelamaan,penontonmu-
la menerima walau ia makan masa. Ini
sudahmenjadi lumrah.
“Saya tidak pernah memaksa anak-

anak saya untuk ikuti jejak langkah saya
untuk teruskan legasi seni tari.
“Namun, saya lihat minat secara se-

mula jadi adapadaanaksaya,DiniDasu-
ki.Setelahsayabersaradaripadamenjadi
jurutari di kumpulan Ilsa Tari, Universiti
NasionalSingapura(NUS),tugasituakan
diserahkankepadaDinidan jugaseorang
lagi jurutari muda, Syimah Sabtu.”
Dengan geran $80,000 yang diteri-

manya sebagai ganjaran Pingat Kebuda-
yaan,EncikOsman berhasratmengarkib
kerja seninya untuk rujukan generasi
mendatang di samping bekerjasama de-
nganbekaspelajarnyabagimenjanaker-
ja seni baru.
“Saya juga memikirkan kemungkin-

an meneruskan pengajian seni saya de-
ngan mengambil ijazah peringkat sarja-
na jurusan Pengurusan Seni di Fakulti
Muzik dan Seni Persembahan Universiti
Pendidikan Sultan Idris (UPSI), yang te-
lah diperolehi anak seni seperti Datuk
Nash.
“Buat masa ini, saya sedang menyeli-

diki butiran lanjutmengenai program ini.
Saya rasa proses memburu ilmu tidak
akan terhenti agar seni yang dibangun-
kan akan sentiasa relevan dalam erame-
dia sosial ini,” ujarnya.

Osman Hamid singkap cabaran
kesihatan dalam berseni

Penerima Pingat
Kebudayaan 2023
pernah bimbang
jika tidak dapat
terus menari

PINGAT KEBUDAYAAN DAN ANUGERAH SENIMANMUDA

▶� HARYANI ISMAIL
haryani@sph.com.sg

BANGKIT SETELAH JATUH: Krisis kesihatan yang pernah dihadapi penerima Pingat Kebudayaan 2023, Encik Osman Abdul Hamid, menjadi
tempoh bagi beliau bermuhasabah dan membuat perubahan gaya hidup. – Foto BH oleh NUR DIYANA TAHA

“Sastera
sesebuah
negara adalah
manifestasi
kemanusiaan
dan sejarah.
Membaca
novel, puisi

dan cerpen Singapura membantu
pembaca memahami negara ini
di luar berita politik dan
ekonomi semata. Membaca
karya kesusasteraan sesebuah
negara ibarat mendengar
degupan nadinya.”

– Suchen Christine Lim, 75 tahun,
penulis novel dalam bahasa Inggeris dan
penerima Pingat Kebudayaan.

“Kuasa dan
syair
kata-kata
sering
menarik
perhatian
saya.
Kehidupan
saya merupakan satu perjalanan,
meninggalkan tempat kelahiran
saya di London untuk tinggal di
Jepun, kemudian di India dan
kini di Singapura. Kata-kata
adalah satu-satunya cara saya
dapat melahirkan pengalaman
saya menetap di dunia yang
rencam budayanya serta
menyampaikan hubungan saya
dengan sesuatu yang diketahui
mahupun tidak.Menulis itu
adalah perjalanan ke dalam
misteri yang bertapak di dalam
diri kita semua dan pencarian
pengertian dalam kehidupan
kita.”

– Meira Chand, 81 tahun, penulis novel
dalam bahasa Inggeris dan penerima
Pingat Kebudayaan.

Terkesima komposer, penyusun lagu dan
pengarah muzik Singapura, Encik Julian Wong,
tatkalamenyaksikandetikkeemasankonduktor
dan pemuzik Allahyarham Iskandar Ismail me-
mimpin orkestra yang mengiringi pementasan
teater ikonik,Chang&Eng,suatuketikadahulu.
Itulah tempohyangbeliau, juga seorangpen-

didikseni,tidakakan lupakansebab iamencetus
inspirasidanmembawanyakeluarmenerokabu-
nyian, idea dan dunia yang tidak diketahuinya
wujud.
Atas cetusan inspirasiAllahyarhamIskandar,

jugaanakbiduanitaNonaAsiah,seorangpeneri-
ma Pingat Kebudayaan Majlis Seni Kebangsaan
(NAC),EncikWong, 35 tahun, kini berdiri seba-
gai bakat seni muda yang berpotensi besar dan
gigih berkarya.
Pada5Disember,EncikWong,35 tahun,dan

empat lagi seniman muda menerima Anugerah
Seniman Muda yang diperkenalkan pada 1992
bagi menggalak pembangunan bakat kesenian
di Singapura.
Penerima yang dipilih adalahmerupakan te-

ladan dalammencapai kecemerlangan seni.
Mereka yang berusia 35 tahundanke bawah

menerima anugerah masing-masing daripada
MenteriKebudayaan,MasyarakatdanBeliame-
rangkap Menteri Kedua Undang-undang,
Encik Edwin Tong, di Istana.
Anugerah yang ditadbir Majlis Seni Kebang-

saan (NAC) itu meliputi geran $20,000 bagi pe-
nerima membangun kerja seni dan impian seni
mereka dalam tempoh dua tahun sesudah me-
nerima pengiktirafan tersebut.
Empat penerima lain ialah penyajak dan

pengkritik,EncikDaryl Lim,33 tahun; penggiat
seni visual,CikMelissa Tan, 34 tahun; ahli sine-

matografi,Encik ShyanTan,35 tahun; dan kom-
poser,pengkaji dan pendidikmuzikCina,Encik
Wang Chenwei, 35 tahun.
Mengulas pencapaian limapenerimaAnuge-

rahSenimanMudaitusertatigapenerimaPingat
Kebudayaan, Encik Tong berkata bahawa kese-
nian telah menghubungkan pelbagai masyara-
kat berbeza bagi mewujudkan identiti sebenar
dan secara unik menggambarkan ciri-ciri kesi-
ngapuraan.
Beliau menganggap mereka sebagai suar

yangdinyalakandi lautandanmelakarcarabaru
demi kemahuan seni dan seniman di Singapura.
“Saya yakin mereka akan terus menambah

pada tapestri Singapura,mendalamkan lagi per-
paduansertamengukuhkanrasakekitaan,”ujar
Encik Tong.
Sehingga2023,seramai178penggiat seni su-

dahmenerimaAnugerah SenimanMuda.
Sepanjang kerjayanya, Encik Wong, lulusan

Maktab Muzik Berklee, meyakini kepentingan
memperjuangkan kisah Singapura.
Beliau diingati atas usaha mengetengahkan

warisan muzik Singapura dalam pementasan
syarikat teater Wild Rice, Don’t Call Him Mr.
Mari Kita, pada 2022.
Katanya lagi: “Menyaksikan usaha Encik Is-

kandar dalam pementasan Chang & Eng itu
memberikankesanyang sangatmeluap-luapda-
lam saya untukmengejar impian saya.
“Saya cubamenjana semula rasa kagumdan

terpaku dalam diri orang ramai apabila mereka
menonton sesebuah muzikal. Itulah cara saya
berkhidmat dalam kegiatan seni saya.
“Saya akan terus bekerjasama dengan syari-

kat dan penggiat seni yang berada di depan da-
lam melabur jiwa dan raga mereka dalam me-

ngetengahkan bakat tempatan serta kerja seni
Singapura.”
Sementara itu, Cik Tan, lulusan seni halus

Maktab Seni Lasalle pula tertarik dengan kein-
dahan alam.
Menurutnya, kerja seninya kini melibatkan

imejan tersembunyi daripada mitos merentas
pelbagai budaya dan masa yang sesetengah
orangmungkin mudah hadam.
Encik Tan, lulusan filem dari Universiti Tek-

nologi Nanyang (NTU), yang kerja seninya su-
dahditebarkankepestafilemantarabangsadi lu-
ar Singapura, pula gembira menerusi kerja sine-
matografi yang dihasilkan, beliau menetapkan
matlamat membolehkan penonton diselubungi
dunia yang cuba diwujudkan dengan unsur
emosi tersendiri.
Encik Lim pula dapat berasa kuasa kata-kata

dalamdirinyamenjelajahbidangpenulisanyang
kadangkaladipinggirkansepertipenulisankesu-
sasteraan mengenai makanan dan genre bukan
cereka kreatif.
EncikWang,seorang pensyarah adjung di In-

stitut Pendidikan Nasional (NIE) dan Akademi
Seni Halus Nanyang (Nafa), berkata:
“Dalam menghasilkan karya transbudaya,

saya berusahameneroka lebih lanjut bagaimana
muzik daripada pelbagai tradisi dapat disatukan
untuk menghasilkan kerja seni hibrid yang ber-
sesuaian secara budaya tanpa ada langkah
mengambil unsur tradisi sesebuah kaum secara
tidak wajar.
“Melalui penerokaan ini, saya berharap da-

patmempertingkat penghargaan penonton bagi
tradisi muzik di luar ufuk kebiasaan, di samping
mementaskan semarak tapestri berbilang buda-
ya Singapura.” – HARYANI ISMAIL

Perjuangan senimanmuda pelbagai disiplin diiktiraf
POTENSI SENIMAN
MUDA DIIKTIRAF:
Penerima Anugerah
Seniman Muda
2023, (dari atas, kiri,
ikut putaran jam),
Encik Julian Wong,
Cik Melissa Tan,
Encik Wang
Chenwei, Encik
Daryl Lim dan Encik
Shyan Tan,
menghargai seni
sebagai ruang
ekspresi dan
penyatuan budaya. –
Foto-foto NAC

“Melalui penerokaan ini, saya berharap dapat
mempertingkat penghargaan penonton bagi tradisi
muzik di luar ufuk kebiasaan, di samping
mementaskan semarak tapestri berbilang budaya
Singapura.”

– Encik Wang Chenwei, pensyarah adjung di Institut
Pendidikan Nasional (NIE) dan Akademi Seni Halus Nanyang
(Nafa), yang juga penerima Anugerah Seniman Muda Majlis
Seni Kebangsaan (NAC).

APA KATA PENERIMA PINGAT


